												ՆԱԽԱԳԻԾ
        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
					       ՈՐՈՇՈՒՄ   N   -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ ԵՎ ԿԱՊԻ  ՆԱԽԱՐԱՐՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ  ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան ՝Հայաստանի Հանրապետության կառավարությունը որոշում է .
1. Մ-5, Երևան-Արմավիր-Թուրքիայի սահման ավտոմոբիլային  ճանապարհի կմ. 53+400-կմ. 58+410 հատվածի և դեպի Բագարան  տանող 200 գծ.մ երկարությամբ իջատեղի նորոգման, նախագծային  և տեխնիկական  հսկողության աշխատանքներն իրականացնելու համար 2012թ. պետական բյուջեյով նախատեսված Հայաստանի Հանրապետության կառավարության  պահուստային ֆոնդից 2012 թվականի 4-րդ եռամսյակում Հայաստանի Հանրապետության  տրանսպորտի և կապի նախարարությանը  հատկացնել 238.0 մլն. դրամ, այդ թվում տնտեսագիտական դասակարգման՝ «Շենքերի և շինությունների շինարարություն» հոդվածով 234.0 մլն. դրամ, որից  տեխնիկական հսկողության համար 2.0 մլն. դրամ, «Նախագծահետազոտական և գեոդեզիաքարտեզագրական աշխատանքներ» հոդվածով՝ 4.0 մլն դրամ:
2. Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման N 12 հավելվածում կատարել լրացում` համաձայն հավելվածի:
2.Սահմանել, որ Հայաստանի Հանրապետության տրանսպորտի և կապի  նախարարությունը  սույն որոշման  1-ին կետում  նշված աշխատանքների  գնումներն իրականացնելու է  բանակցային ընթացակարգ կիրառելու  միջոցով՝  առանց գնումների հայտարարությունը նախապես  հրապարակելու՝  «Գնումների մասին» ՀՀ օրենքի  20-րդ հոդվածի  5-րդ մասի 2-րդ կետով  նախատեսված ընթացակարգով:
3.Սույն որոշումն ուժի մեջ է մտնում պաշտոնական  հրապարակման  հաղորդ օրվանից: 


Հավելված
ՀՀ կառավարության 2012 թ. 
 N  -Ն որոշման

ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության տրանսպորտի և կապի նախարարությանը գումար հատկացնելու մասին» որոշման  նախագծի ընդունման

1.1Իրավական ակտի ահրաժեշտությունը
Որոշման նախագծի ընդունումը բխում է  հորդարատ անձրևների և այլ բնածին անկանխատեսելի երևույթների հետևանքով հրատապ  հիմնանորոգում պահանջող Մ-5, Երևան-Արմավիր-Թուրքիայի սահման ավտոմաբիլային ճանապարհի կմ. 53+400-կմ. 58+410 հատվածի և դեպի Բագարան գնացող 200 գծ.մ երկարությամբ իջատեղի նորոգման  և դրա գնման գործընթացի կազմակերպման  անհրաժեշտությունից:
1.2Կարգավորման հարաբերությունների ներկա  վիճակը և առկա խնդիրները
Հորդարատ անձրևների և այլ բնածին անկանխատեսելի երևույթների հետևանքով հրատապ նորոգում պահանջող վերոհիշյալ  ճանապարհահատվածի և իջատեղի վրա առաջացած փլուզումների և ողողումների հետևանքով առաջացել է   ճանապարհահատվածի  և իջատեղի անվտանգ երևեկության ապահովման անհետաձգելի պահանջ, որի համար  անհրաժեշտ է  իրականացնել նշված ճանապարհահատվածի և իջատեղի նորոգման, նախագծային, տեխնիկական  և հեղինակային հսկողության  աշխատանքներ:
Նորոգվող  հատվածի երկարությունը մոտ 5 կմ. է, իսկ դեպի Բագարան գնացող իջատեղի երկարությունը՝ մոտ 200գշ.մ: Նախագծային  աշխատանքների արժեքը կազմում է  4.0 մլն. դրամ, տեխնիկական հսկողությունը՝2.0 մլն. դրամ, շինարարական աշխատանքները՝ 232 մլն դրամ:
1.3 Առկա խնդիրների առաջարկվող լուծումները.
Վերահիշյալ ճանապարհահատվածի նման վիճակը նախօրոք հնարավոր  չէր կանխատեսել, ուստի դրա նորոգման աշխատանքների ֆինանսավորումը չի նախատեսվել ՀՀ 2012թ. պետական բյուջեով, սակայն ելնելով  դրանց  իրականացման հրատապությունից որոշման նախագծով  առաջարկվում  է  ՀՀ 2012թ. պետական բյուջեով նախատեսված ՀՀ  կառավարության պահուստային ֆոնդից հատկացնել  238.0 մլն. դրամ, նշված նորոգման, նախագծային , տեխնիկական և հեղինակային  հսկողության աշխատանքներն իրկանացնելով բանակցային ընթացակարգով, քանի որ  մրցութային այլ ընթացակարգի կիրառումը պահանջում է տևանկան ժամանակ, որի ընթացքում նշված ժամանակահատվածում երթևեկության  անվտանգ կազմակերպումը   անհնար է :
1.4 Կարգավորման  առարկան   
 Որոշման նախագծով կարգավորվում է  Մ-5, Երևան-Արմավիր-Թուրքիայի սահման ավտոմաբիլային ճանապարհի կմ. 53+400-կմ. 58+410 հատվածի և դեպի Բագարան գնացող 200 գծ.մ երկարությամբ իջատեղի նորոգման, տեխնիկական և հեղինակային հսկողության աշխատանքների ֆինանսավորման  և գնման  ընթացակարգի հարցերը:
1.5Իրավական ակտի  կիրարման դեպքում ակնկալվող  արդյունքը
Որոշման  կիրառումը թույլ  կտա ապահովել   անվտանգ   երթևեկության  վերոհիշյալ   ճանապարհահատվածում և իջատեղիում: 

Ց Ա Ն Կ

Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության տրանսպորտի և կապի նախարարությանը գումար հատկացնելու մասին» որոշման նախագիծը
Սույն  որոշման նախագիծը մշակվել է «Իրավական ակտերի մասին» ՀՀ օրենքի պահանջներին համապատասխան: 								       

Տ Ե Ղ Ե Կ Ա Ն Ք
            ՀՀ կառավարության «Հայաստանի Հանրապետության տրանսպորտի և կապի նախարարությանը գումար հատկացնելու մասին» որոշման  նախագծի ընդունման կապակցությամբ պետական բյուջեում  ծախսերի և եկամուտների ավելացման կամ նվազեցման մասին

Սույն որոշման նախագծի ընդունումը Հայաստանի Հանրապետության 2012 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:
                                                                                                                                                                                                                                                                                                  					       
Ց Ա Ն Կ
ՀՀ կառավարության «Հայաստանի Հանրապետության տրանսպորտի և կապի նախարարությանը գումար հատկացնելու մասին» որոշման  նախագծի հեղինակների

Սույն որոշման նախագիծը մշակվել է Հայաստանի Հանրապետության տրանսպորտի և կապի  նախարարության կող մից:
    							        

Տ Ե Ղ Ե Կ Ա Ն Ք
ՀՀ կառավարության «Հայաստանի Հանրապետության տրանսպորտի և կապի նախարարությանը գումար հատկացնելու մասին» որոշման  նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

Սույն որոշման նախագծի ընդունումը  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
                                                                                                                                                                      Գ. ԲԵԳԼԱՐՅԱՆ

					





